
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 29-avgust, payshanba, 
99 (23.976)-son

Oilada kim 
kimni emas, 

hamma bir-birini 
hurmat qilishi – 
baxtning asosi

KUN
H IKMATI

Festival kundaligi

BIZ BIR BO‘LSAK – YAGONA XALQMIZ, BIRLASHSAK – VATANMIZ!

Dastlab “O‘zbekiston – 
2030” harakatlar rejasida 
belgilangan chora-tadbir-
lar ijrosi hamda maqsadli 
ko‘rsatkichlarga erishilishi yu-
zasidan viloyat investitsiyalar 
va tashqi savdo boshqarmasi 
boshlig‘i o‘rinbosari Sh.Sobi-
rov hisobot berdi.  

Qayd etilishicha, joriy 
yilning birinchi yarmida xorijiy 
investitsiyalar jalb qilingan 
loyihalar doirasida 535 million 
dollar miqdorida investitsi-
yalar o‘zlashtirilib, o‘tgan 
yilning shu davriga nisbatan 
o‘sish sur’ati 207 foizni tash-
kil etdi. Umumiy qiymati 14,2 
million dollar bo‘lgan 3 ta xo-
rijiy investitsiya ishtirokidagi 
yirik loyihalar ishga tushirildi 
hamda 85 ta yangi ish o‘rni 
yaratildi. Bundan tashqari, 
viloyatni ijtimoiy-iqtisodiy 
rivojlantirish bo‘yicha tas-
diqlangan hududiy investit-
siya dasturiga ko‘ra, qiymati 
2,4 trillion so‘mlik 452 ta 
loyiha ishga tushirilib, 3 ming 
670 dan ortiq yangi ish o‘rni 
yaratildi. 

Umuman, viloyatda 
2024-2026-yillarda xorijiy 
investitsiyalar ishtirokida 
umumiy qiymati 2,3 milliard 
dollar bo‘lgan 98 ta loyihani 
amalga oshirish bo‘yicha 
manzilli ro‘yxat shakllantiril-
gan. Ushbu loyihalar doirasi-
da joriy yilning o‘zida xorijiy 
investitsiyalar o‘zlashtirilishi 
1,1 milliard dollarga yetkazi-
ladi.

Shundan so‘ng Majburiy 
ijro byurosi viloyat boshqar
masining 2024-yil 6 oydagi 
faoliyati yuzasidan bosh-
qarma boshlig‘i o‘rinbosari 
Odil To‘xtayevning hisoboti 
eshitildi.

– Hisobot davrida MIB 
viloyat boshqarmasi organ-
lari tomonidan jami 5 tril-
lion 688,1 milliard so‘mlik 
666 ming 873 ta ijro hujjati 
bo‘yicha amalga oshirilgan 
majburiy ijro tadbirlari nati-
jasida 3 trillion so‘mlik 306 
mingdan ortiq ijro hujjatlari 
yuzasidan yakuniy qarorlar 
qabul qilindi va ular bo‘yicha 
1 trillion 493 milliard so‘m 
qarzdorliklar  undirilishi 
ta’minlandi, – dedi O.To‘xta-
yev. – Jumladan, banklar 
foydasiga kredit qarzdorligi 
undiruvi bilan bog‘liq ijro 
tadbirlari davomida 1,1 trillion 
so‘mlik 12 ming 560 ta hujjat 
bo‘yicha yakuniy qarorlar 
qabul qilinib, 6581 ta hujjat 
yuzasidan  626,4 milliard 
so‘m undirildi. Aliment to‘lov-
chi qarzdorlardan esa 63,4 
milliard so‘mdan ortiq aliment 
pullari undirib berildi. 

Bu toifadagi ijro ishlari 
bo‘yicha “mahalla yettiligi” va 
boshqa mutasaddi idoralar 
bilan hamkorlikda olib bo-
rilgan profilaktik suhbatlar 
va chora-tadbirlar natijasida 
6017 ta oila yarashtirildi.

Bundan tashqari, joriy 
yilning o‘tgan 6 oyida elektr 
energiyasi va tabiiy gaz 
ta’minoti korxonalari foy-
dasiga 42,1 milliard so‘mlik 
3915 ta ijro hujjatlari bo‘yicha 
majburiy ijro harakatlari olib 
borildi va 16,6 milliard so‘m 
qarzdorliklar amalda undirildi.

Ishga tiklash bilan bog‘liq 
74 ta ijro hujjatlari bo‘yicha 

olib borilgan ijro harakat-
lari davomida 65 ta hujjat 
tamomlandi, 46 nafar xodim 
ishga tiklandi.

O.To‘xtayev ijro harakat-
larini olib borishda yuzaga 
kelayotgan muammolarga 
ham e’tibor qaratib, ularni 
hal etishda deputatlardan 
ko‘mak so‘radi.

Viloyat adliya boshqa-
rmasi boshlig‘i Salohiddin 
Sattorovning 2024-yil birinchi 
yarim yillikda norma ijodkor-
ligi hamda huquqni qo‘llash 
amaliyoti holati yuzasidan 
axborotida keltirilishicha, 
adliya boshqarmasi va tuman 
(shahar) adliya bo‘limlari-
ga hisobot davrida mahalliy 
davlat hokimiyati organlari
ning 78 ta normativ-huquqiy 
tusdagi qarori loyihasi taqdim 
etilgan. Ularning 69 tasi 
huquqiy ekspertizadan o‘tka-
zilib, qaror loyihasiga xulosa 
berilgan, 9 ta qaror loyihasi 
belgilangan talablarga rioya 
qilinmay taqdim qilinganligi 
sababli qaytarilgan.

Hisobot davrida o‘tkazil-
gan 507 ta o‘rganishlarda 84 
ming 184 ta qonun buzilishi 
holatlari aniqlangan va ularni 
bartaraf qilish yuzasidan te-
gishli korxona va tashkilotlar, 
idoralarga 887 ta taqdimno-
ma, ma’muriy javobgarlikka 
tortish yuzasidan 736 ta, 
jinoiy javobgarlikka tortish 
yuzasidan 7 ta taklif va 76 ta 
ogohnoma kiritildi. Natijada 
182 nafar shaxs intizomiy, 
731 nafar shaxs esa ma’mu-
riy javobgarlikka tortildi. 

Inson huquqlarini himoya 
qilish shu’basi tomonidan 26 
ta davlat tashkiloti va mahalliy 
davlat hokimiyati organlarida 
o‘rganish o‘tkazilganda 1037 
ta qonun buzilish holatlari 
aniqlandi.

S.Sattorov o‘z so‘zi 
davomida huquqiy xizmat-
lar sohasi, Davlat xizmatlari 
markazlari va FHDY bo‘limlari 
faoliyati, intellektual mulk 
bilan bog‘liq huquqbuzarliklar 
haqida ham axborot berdi.

Sessiyada viloyat hokimi
ning o‘rinbosari A.Shukurov 
Samarqand shahrining 
Dahbed hamda Shohi
zinda ko‘chalarida ikkita 
katta muzey qurilishi re-
jalashtirilayotganini ta’kidlab, 
buning uchun loyihalarni 
tayyorlash va qurilish bo‘ladi-
gan hududlardagi turar va 
noturar joylarni ko‘chirish, 
obyektlar egalariga kompen-
satsiya va boshqa to‘lovlarni 
amalga oshirish bilan bog‘liq 
masalalar yuzasidan kelishuv
lar o‘tkazishda Kengashdan 
ruxsat so‘radi.

Deputatlar mazkur 
so‘rovni qanoatlantirdilar.

Shuningdek, sessiyada 
Maktabgacha va maktab 
ta’limi vazirligi tomonidan 
ishlab chiqilgan investitsiya 
loyihalari konsepsiyalarini 
kelishish, viloyat hokimligi 
boshqaruv apparatining yan-
gilangan tashkiliy tuzilmasini 
tasdiqlash, mahalliy budjet-
ning 2024-yil xarajatlarini 
maqbullashtirish to‘g‘risidagi 
va boshqa masalalar ham 
ko‘rib chiqildi.

Muhokama etilgan ma-
salalar yuzasidan qarorlar 
qabul qilindi.

Viloyat hokimi Erkinjon Turdimov 
Xitoy Xalq Respublikasining Shan­
dun provinsiyasi partiya qo‘mitasining 
kotibi o‘rinbosari Van Suylyan xonim 
boshchiligidagi delegatsiyani qabul 
qildi.

Tomonlar so‘nggi yillarda O‘zbekiston-Xitoy 
hamkorligi yanada jadal rivojlanish bosqichiga 
o‘tganini ta’kidlashdi. Bunga oliy darajadagi 
muntazam siyosiy muloqot, ikki davlat rahbarlari 
o‘rtasida o‘rnatilgan do‘stona va ishonchli muno-
sabatlar asos bo‘lmoqda. Bu esa ikki tomonlama 
munosabatlarni strategik sheriklik darajasiga 
ko‘tardi.

Van Suylyan savdo-iqtisodiy, madaniy-gumanitar 
va turizm sohalarida hamkorlikni rivojlantirish ikki 
tomon uchun ham manfaatli bo‘lishini qayd etdi. 
Xususan, raqamli iqtisodiyot, aqlli shahar qurilishi, 
logistika va boshqa yo‘nalishlar bo‘yicha hamkorlikda 
loyihalarni amalga oshirishni taklif qildi. 

Erkinjon Turdimov ushbu yo‘nalishlar bugungi 
kunda bu davlat tomonidan ham qo‘llab-quvvat-
lanayotganini bildirib, bu borada XXRning yirik 
provinsiyalaridan biri, Xitoy iqtisodiyotining lo-
komotivi bo‘lgan Shandun tajribasi zarurligini va 
hamkorlikka tayyorligini ta’kidladi. Madaniy-gu-
manitar hamkorlik esa ikki do‘st xalqni yanada 
yaqinlashtiradi, dedi viloyat hokimi.

Xitoy delegatsiyasi tarkibida kelgan Shandun 
provinsiyasi taraqqiyot va islohotlar komissiyasi 
a’zosi Chen Yue endilikda Samarqand viloya-
ti hokimining sanoatni rivojlantirish masalalari 
bo‘yicha maslahatchisi bo‘ladi. E.Turdimovning 

o‘tgan yil dekabr oyida Xitoyga tashrifi chog‘ida 
shunday kelishuvga erishilgan edi. Viloyat hokimi 
buning uchun Xitoy kommunistik partiyasi 
Shandun provinsiyasi partiya qo‘mitasi kotibi Lin 
Uga o‘z minnatdorchiligini bildirdi.

Uchrashuvdan so‘ng Shandun provinsiyasidan 

kelgan va viloyatga investitsiya kiritishga tayyor 
12 ta yirik korxona rahbarlari va tabirkorlar Sa-
marqand ishbilarmon doiralari vakillari bilan ikki 
va ko‘p tomonlama uchrashuvlar o‘tkazib, o‘zaro 
hamkorlik bo‘yicha kelishuvlarga erishdilar.

Viloyat hokimligi axborot xizmati.

Anjumanda 32 xorijiy davlatdan 50 na-
fardan ziyod musiqashunos, folklorshunos 
va madaniyatshunos olimlar, shuningdek, 
nufuzli oliy ta’lim muassasalari rektorlari va 
ilmiy-ijodiy markazlar rahbarlari qatnashdi.

Konferensiya ochilish marosimida O‘zbekis
ton Respublikasi Madaniyat vaziri Ozodbek 
Nazarbekov, Turkiy madaniyat tashkiloti – 
TURKSOY tashkiloti bosh kotibi Sultan Rayev, 
YUNESKOning Butunjahon merosi markazi di-
rektori o‘rinbosari Xosagraxar Joti Visvesvariya, 
Turk madaniyati va merosi jamg‘armasi rahbari 
Oqto‘ti Raimqulova, Samarqand shahri hokimi 
Fazliddin Umarov so‘zga chiqib, anjuman ishiga 
muvaffaqiyat tiladi. 

Konferensiya qatnashchilariga o‘ziga xos 
sovg‘a sifatida tayyorlangan “Maqom kapsu-
lasi” taqdim etildi. Bu o‘zbek milliy maqom-
lari, ular haqidagi ma’lumotlar fleshgaga 
joylashtirib, dori vositalari shaklida tayyor-
langan sovg‘adir.

Anjuman davomida Turkiy madaniyat 
tashkiloti – TURKSOY qoshidagi turkiy dav-
latlar san’at universitetlari ittifoqining yig‘ili-
shi bo‘lib o‘tdi.

Yunus Rajabiy nomidagi o‘zbek milliy 
musiqa san’ati instituti ittifoq a’zoligiga 
qabul qilindi va a’zo oliy ta’lim muassasa
lari bilan o‘zaro hamkorlik memorandumi 
imzolandi.

Shuningdek, xalqaro konferensiya davo-
mida Xitoy, Fransiya, Rossiya, Germaniya, 
Gambiya, Ummon va Iordaniya davlatlaridagi 
oliy o‘quv yurtlari, xalqaro ilmiy-tadqiqot 
markazlari yetakchilari o‘rtasida o‘zaro ham-
korlik shartnomalari tuzildi.

27-avgust kuni festival ishtirokchilari 
tanlov dasturi bo‘yicha o‘z chiqishlarini 
boshladi.

Registon uzra Bolgariya, Latviya, Su-
dan, Gretsiya, Hindiston, Qozog‘iston, 
Eron, Turkmaniston, Yaponiya, Malayziya, 
Mo‘g‘uliston, Ozarbayjon vakillarining milliy 
kuy-qo‘shiqlari yangradi.

Shuningdek, mamlakatimiz vakillari 
– xonanda Gulchiroy Baxshilloyeva ham-
da O‘zbekiston davlat simfonik orkestri 
qoshidagi milliy mumtoz ansambli naychi-
si Toshtemur Shukrullayevning ijrosi to-
moshabinlarga manzur bo‘ldi.

Yaponiyadan kelgan musiqa o‘qituvchisi 
Mashu Komazaki dutor chalib, o‘zbek milliy 
qo‘shiqlarini kuylaganda barcha muxlislar 
uni qizg‘in olqishladi.

Ozarbajonda xizmat ko‘rsatgan artist Sohib 
Poshazoda 2017-yilda “Sharq taronalari” XII 
xalqaro musiqa festivali tanlovida qatnashib, 
gran prini qo‘lga kiritgan. Bu gal esa u o‘zi 
g‘olib bo‘lgan festival hakamlar hay’ati rahbari.

– 1997-yildan buyon o‘tkazib kelinayot-
gan ushbu festival turli millat, elatlarning 
qadim taronalarini, qadriyatlarini birlashtirib 
kelmoqda, – deydi Sohib Poshazoda. – 
2017-yilda menga mazkur san’at bayrami-
da qatnashish va oliy o‘rinni egallash baxti 
nasib etgan. Bu san’at yo‘lidagi faoliyatimda 
eng katta va tub burilish yasagan muvaffaqi-
yatlardan biri bo‘ldi. Oradan yetti yil o‘tib, 
“Sharq taronalari” xalqaro festivalida hakam 
sifatida qatnashayotganim ham o‘sha nati-
jalar tufayli deb bilaman.

F.RO‘ZIBOYEV.

Samarqand shahrida 
ikkita muzey quriladi

28-avgust kuni xalq deputatlari viloyat Ken­
gashining 102-sessiyasi bo‘lib o‘tdi.
Sessiya ishini Kengash kotibiyati mudiri S.Us­
monov boshqardi. 

Viloyat hokimining 
xitoylik maslahatchisi 

ish boshladi

Ishonch g‘ayrat 
beryapti

— Kasbim shifokor. Mehnat faoliyatimni 1978-yil-
da Sirdaryo viloyatining Sayxunobod tumanida 
boshlaganman. Keyin Samarqandga qaytib kelib, 
Urgut tumani tibbiyot birlashmasida jarroh, ordinator, 
bo‘lim boshlig‘i, bosh shifokor o‘rinbosari lavozimlar-
ida ishladim. 1995-yildan 2014-yilgacha birlashmaga 
rahbarlik qildim. 

Insonlar bilan ishlash, ularning og‘irini yengil qilish 
asosiy maqsadimga aylanib ulgurgan ekan. Shu bois 
nafaqada ham uzoq qolmadim, tuman nuroniylariga 
bosh qilishdi. O‘tgan 10 yillik faoliyatimda Preziden-
timizning nuroniylarni qo‘llab-quvvatlash, ularning 
ijtimoiy-siyosiy faolligini oshirish borasidagi farmon 
va qarorlari ijrosini ta’minlashga harakat qildim. 
2017-yilda hashar yo‘li bilan “Nuroniylar uyi”ni qur-
dik. Bu tumanimizning el dardi bilan yashaydigan, 
jonkuyar keksalarini birlashtirish, qolganlarining 
faolligini oshirishda muhim qadam bo‘ldi. Keyingi 
maqsadlarimiz, jumladan, yosh avlodni ilm olishga, 
jamiyatga nafi tegadigan inson bo‘lib yetishishga 
yo‘naltirish borasidagi mehnatlarimiz ham mevasini 
bermoqda. Xususan, bundan 3-4 yil oldin yoshlarn-
ing oliy ta’lim muassasalariga o‘qishga kirishi 
bo‘yicha respublika reytingida tumanimiz eng oxirgi 
o‘rinlarda bo‘lgan bo‘lsa, hozir yetakchilar qatorida. 
Bunda “Uch avlod uchrashuvi”, “Nuroniylar ibrati” 
tadbirlari, “Bir nuroniy - o‘n yoshga mas’ul” loyihalari 
doirasida olib borgan targ‘ibot, tushuntirish ishlarim-
izning o‘rni bor, deb o‘ylayman.

Keyingi yillarda Prezidentimiz nuroniylarga yanada 
ko‘proq ishonch bildirayotgani, ularning faoliyatini 
qo‘llab-quvvatlayotgani  quvonarlidir. Bu bizning ku-
chimizga kuch, g‘ayratimizga g‘ayrat qo‘shmoqda. 

Aytishim mumkinki, “Do‘stlik” ordeni ham nafaqat 
menga, balki butun tumanimizning nuroniylariga 
berilgan mukofot.

Dunyo san’at ahli 
Samarqandda 

“Sharq taronalari” XIII xalqaro musiqa festivali doirasida “Sharq xalqlari 
musiqa madaniyati: globallashuv jarayonlarida ijodiy uyg‘unlashuv 
tamoyillari” mavzuida xalqaro ilmiy-amaliy konferensiya o‘tkazildi. 

Minnatdorlik

Farmon AZIZOV,
“Nuroniy” jamg‘armasi 

Urgut tumani bo‘limi raisi,
“Do‘stlik” ordeni sohibi:



2 Ijtimoiy-ma’naviy hayot
2024-yil 29-avgust, 
payshanba

Samarqand shahrida partiyaning 
2024-2029-yillarga mo‘ljallangan saylovol-
di dasturi loyihasi muhokamasi yuzasidan 
birinchi ommaviy eshituv bo‘lib o‘tdi. Unda 
siyosiy kengash raisi Robaxon Mahmudova 
ishtirok etdi. 

Partiya yetakchisi yangi saylovoldi 
dasturi loyihasi xalqimiz orzu-istaklari, 
fikr-mulohazalaridan kelib chiqib, ko‘plab 
sohalarda rivojlanish istiqbollarini qamrab 
olish va xalqchil takliflarni ilgari surishda 
partiyaning kelgusi besh yillikdagi  strategik hujjati bo‘li-
shi kutilayotganini ta’kidladi. Qolaversa, ushbu muhoka-
ma jarayoni, tadbir ishtirokchilari tomonidan bildirilgan 
har bir taklif va tavsiya dasturni yanada mukammallash
tirish hamda amaliyotga tatbiq etishga xizmat qilishini 
qayd etdi.

Shundan so‘ng Oliy Majlis Qonunchilik palatasi depu-
tati, “Adolat” SDP fraksiyasi a’zosi Muhammadjon Valiyev 
“Adolat” SDPning 2024-2029-yillarga mo‘ljallangan say-
lovoldi dasturi loyihasidagi g‘oya va takliflari to‘g‘risida 
ma’ruza qildi.

- Dastur loyihasi iqtisodiy barqarorlikni ta’minlash, 
partiya elektorati  vakillarining ijtimoiy muhofazasi va 
xotin-qizlar  mehnat huquqlarini himoya qilish, jamiyat-

dagi tenglikni ta’minlash hamda davlat 
boshqaruvining shaffofligi va samara-
dorligini oshirishga qaratilgan bir qator  
chora-tadbirlarni ham o‘z ichiga olgan, 
- deydi M.Valiyev. - Saylovoldi dasturi 
loyihasini ishlab chiqish bir yildan ortiq 
vaqt davomida amalga oshirildi. Bunda 
partiya ustavi va shu paytga qadar qabul 
qilingan asosiy dasturlarining tanqidiy 
tahliliga, 150 dan ortiq xorijiy davlatdagi 
sotsial-demokratik yo‘nalishdagi siyosiy 

partiya va harakatlarning tajribasini o‘rganishga, Yan-
gi O‘zbekiston taraqqiyot strategiyasi, “O‘zbekiston – 
2030” strategiyasi hamda yurtimizda amalga oshirilayot-
gan  keng ko‘lamli ijtimoiy-iqtisodiy  islohotlarning 
asosiy yo‘nalishlariga katta e’tibor qaratildi. 

Tadbir davomida partiya a’zolari hamda jamoatchilik 
tomonidan ta’lim sifatini yaxshilash, tibbiy sug‘urtalash, 
aholini toza ichimlik suvi bilan ta’minlash, tashkilot va 
korxonalarda nogironligi bo‘lgan fuqarolarning ham 
bandligini ta’minlash yuzasidan qo‘shimcha taklif va 
tavsiyalar bildirildi. Saylovoldi dasturini muvaffaqiyatli 
amalga oshirish, fuqarolarning turmush tarzini yax-
shilash  bo‘yicha ilgari surilgan fikrlar ekspertlar tomoni-
dan o‘rganiladigan bo‘ldi.

Bunyodkor ayni paytda 
o‘z jamoasi bilan Bulung‘ur 
tumanida loyiha qiymati 4 
milliard so‘mlik 250 o‘rinli, 
ikkinchi navbatda 500 o‘rinli 
maktab quryapti.

Uning qurgan imoratlari
dan tashqari, qilgan xayrli 
ishlari ko‘pchilikka ibrat 
bo‘ladi. Xususan, 2020-yilda 
«Covid - 19» pandemiyasi 
davrida karantin tufayli uyda 
qolgan 100 ta xonadonni 3 
oy mobaynida oziq-ovqat 
va kundalik ehtiyoj mollari 
hamda dori-darmonlar bilan 
to‘liq ta’minlagan.

Aynan shu yili Samarqand 
shahridagi 5-umumta’lim 

maktabi hududida 4 milliard 
so‘mlik 250 o‘rinli qo‘shim-
cha bino qurib, o‘quv jihoz
lari bilan ta’minlagan.

Ilhom Rustamovning 
beg‘araz yordam sifa-
tida amalga oshirgan 
ishlari bu bilan chega-
ralanib qolmaydi. Misol 
uchun, 2022-yil Samar-
qand shahrida joylashgan 
51-ixtisoslashgan dav-
lat umumta’lim maktabi 
hududida 500 o‘quvchiga 
mo‘ljallangan qo‘shimcha 
bino qurib bergan. Ahami-
yatlisi, homiylik yo‘li bilan 
binoni zarur jihozlar bilan 
ham ta’minlagan.

Bulardan tashqari, 
I.Rustamov 2020-yilda kam 
ta’minlangan 2 ta oila-
ga, 2021-yilda 3 ta oila-
ga, 2022-yilda 2 ta oilaga 
xonadon qurib bergan. 
2019-yilda boquvchisiz qol-
gan 2 nafar yosh qizni o‘z 
qaramog‘iga olgan.

Ilhom Rustamov kasbi-
ga sadoqati, fidoyiligi va 
mehnatsevarligi bois ham-
kasblari hamda jamoatchilik 
orasida katta e’tibor qo-
zongan.

Bunyodkorlik 
hadisini olib

Qadimda ajdodlarimiz farzandlari
ning ilm olishiga jiddiy e'tibor bergan. 
Abu Ali ibn Sinoning 17 yoshida tabib 
bo‘lib tanilishiga ota-onasining ilm 
olishiga shart-sharoit yaratib bergani 
sabab bo‘lgan.  

Alisher Navoiyning otasi G‘iyosid-
din Muhammad o‘g‘lining tarbiyasi 
va ta'limiga e'tibor bergan, yaxshi 
ustozlar qo‘liga topshirgan.  Bo‘la-
jak shoirning she'riyatdagi birinchi 
ustozi tog‘alari Mir Sayyid Qobuliy va 
Muhammad Ali G‘aribiylar bo‘ladi. 

Buyuk shaxslarning hayoti bilan 
tanishsangiz, ularning ta'lim-tarbi-
yasi oiladan boshlanganiga guvoh 
bo‘lasiz. 

Bu misollarni keltirayotganimizga 
ajablanmang. Yaqinda barcha ta'lim 
dargohlarida yangi o‘quv yili boshla-
nadi. O‘quvchilar uch oylik ta'tildan 
so‘ng maktab quchog‘iga qaytadi. 
Xo‘sh, ota-onalar yangi o‘quv yiliga 
tayyormi, farzandi oldidagi mas'uli-
yatini his qiladimi? Aksar ota-onalar 
bunday mas'uliyatni faqat maktab 
formasi olib berishda deb biladi. 
Qolgani bilan maktab shug‘ullansin 
deydi. 

To‘g‘ri, o‘quvchiga maktab for-
masi kerak. Shuningdek, bolaning 
darslarini nazorat qilib borish, agar u 
boshlang‘ich sinf bo‘lsa, u bilan har 
kuni dars qilish lozim. Ammo ham-
ma ota-ona ham farzandi bilan dars 
tayyorlashga hafsala qilmaydi. Farzan-
di kelajagiga befarq ota-onalarning 
aksari bolasi maktabni bitirganidan 
keyin uni oliy ta'limda o‘qishini istab 
qoladi. Bolalarning maktabda qanday 
bilim olayotganini test sinovlari nati-
jasidan ham bilsak bo‘ladi.

Bu yilgi davlat oliy ta'lim muassa-
salariga o‘qishga kirish uchun imti-
hon topshirgan 737 ming 351 nafar 
abituriyentning 345 ming 869 nafari 
(46,9 foiz) 56,7 ball ham to‘play 
olmadi. Aslida bu ball eng yuqori 
balning 30 foizi degani. Bu bilim hatto 
2 bahoga ham teng emas. O‘tgan 
yilgi ahvolimiz bundan ham achinarli 
bo‘lgandi. 

Saylovoldi dasturi qanday bo‘ladi?

Joriy yilning 27-oktabr kuni bo‘lib o‘tadigan Oliy Majlis Qonunchilik palatasi va mahalliy kengashlar 
deputatlari  sayloviga O‘zbekiston “Adolat” sotsial-demokratik partiyasining saylovoldi dasturi loyi­
hasini takomillashtirish uchun hududlarda partiya faollari ishtirokida ommaviy eshituvlar, uchrashuvlar 
o‘tkazilishi belgilangan. 

Bugun Ilhom Rustamovni ko‘pchilik uddaburon 
quruvchi, qo‘li ochiq tadbirkor sifatida biladi.
U ta’sischi bo‘lgan «Ahmadbek Qurilish Trio» 
mas’uliyati cheklangan jamiyatiga 2015-yilda 
asos solingan. Bugungi kunda korxonada 250 
nafar ishchi mehnat qilmoqda.

Kim farzandi olim, ziyoli, komil 
inson bo‘lishini xohlamay­
di!? Kim farzandini kelajakda 
odamlarga manfaati tegadigan, 
Vatan ravnaqiga hissa qo‘sha­
digan yetuk inson bo‘lishini 
istamaydi? Menimcha, barcha 
ota-onalarning orzusi farzan­
di yutuqlari bilan faxrlanish, 
ularning baxti-kamolini ko‘rish 
bo‘lsa kerak. Biroq orzular 
amalga oshishi uchun birgi­
na yaxshi niyatning o‘zi yetarli 
emas. Keling, ota-bobolarimiz 
tajribasiga bir nazar tashlaylik.

Yangi o‘quv 
tayyordir,

- Ikki o‘g‘lim, ikki qizim bor, - deydi 
Z.Badirova. – Qizlarim tibbiyot yo‘nali
shini tanlagan. O‘g‘illarimning ikkalasi 
ham harbiy. Ular mening ikki qanotim. 
Yaqinda kichik o‘g‘lim Shahzodjon 
“Mard o‘g‘lon” mukofotiga sazovor 
bo‘lganida quvonchim ichimga sig‘ma-
di, o‘zimni osmonda uchib yurgan-
dek his qildim. Bolaligida bir narsalar 

ixtiro qilib buvisiga ko‘rsatardi. Onam 
esa uni oltin medallar olishini so‘rab 
duo qilardi. Bugun shu duolar ijobat 
bo‘lyapti.

Shahzod Elmurodov sportning qo‘l 
jangi va karate turlariga qiziqadi. U 
bir necha bor O‘zbekiston va Osiyo 
chempionligini qo‘lga kiritgan.

- Mukofotni aynan Prezident qo‘li-

dan qabul qilib olganim men uchun 
g‘urur, - deydi u. – Davlatimiz rah-
bari uni menga topshirayotib, “Shax-
san mening rahmatimni, tabrigimni 
ota-onangga, ustozlaringga yetkazib 

qo‘y. Kelgusida sendan umidim katta”, 
deganlarida ikki karra xursand bo‘ldim 
va bu menga ulkan mas’uliyat yukla
ganini his etdim.  

- Shahzodjon o‘quvchilarimiz orasida 
bilimi, xulqi, tashabbuskorligi bilan ajra-
lib turardi, - deydi tumandagi 18-maktab 
direktori G‘olibjon Rahmonov. – Bugun 
ham yutuqlari bilan uka-singillariga 
o‘rnak bo‘lib kelyapti. Maktabimizda 
“Shahzodjon - faxrimiz” deb nomlangan 
burchak tashkil qilganmiz. 

Shahzodning orzulari bisyor. U 
o‘qishni O‘zbekiston Respublikasi Qurolli 
Kuchlari akademiyasida davom ettirib, 
magistrlik diplomini olishni niyat qilgan. 
Sport yo‘nalishida esa jahon arenalarida 
davlatimiz bayrog‘i baland ko‘tarilishiga 
sababchi bo‘lish, asosiysi, ota-onasiga 
munosib, vatanparvar farzand bo‘lish 
eng katta maqsadidir.

To‘lqin SIDDIQOV.

Narpayning mard o‘g‘loni
Shahzod Elmurodov - Narpay farzandi. Shu tumanning Bolg‘ali 
mahallasida tug‘ilib, o‘sdi. Bugungi kunda O‘zbekiston Respublika­
si Milliy gvardiyasi Surxondaryo viloyati boshqarmasi harbiy qism 
maxsus vazifalarni bajarish otryadi guruh komandiri sifatida faoliyat 
yuritadi. Shahzod joriy yilning 28-iyun kuni Yoshlar bayrami muno­
sabati bilan o‘tkazilgan tadbirda “Mard o‘g‘lon” davlat mukofotini 
Prezidentdan qabul qilib oldi. Bundan uning onasi Zuhra Badirova 
hammadan ko‘proq xursand bo‘ldi.

Mohinurxonga 1-sinfligidan ingliz tilini o‘rgatdim. 
U boshlang‘ich sinfni bitirgach, undagi til o‘rganishga 
bo‘lgan qobiliyatni sezib, qo‘shimcha darslar o‘ta bosh-
ladim. U sinfda ingliz tilini hammadan yaxshi o‘zlashtirdi. 
Boshqa fanlardan ham a’lo baholarga o‘qidi. 

1-sinfdan ingliz tilini o‘qitgan ilk o‘quvchilarim bu yil 
maktabni bitirdi. Bitiruvchilarning 4 nafarida ingliz tilini 
bilish bo‘yicha B2 sertifikati bo‘lsa, Mohinurxonda 8 balli 
IELTS sertifikati bor. Bunday sertifikatni hamma ham 
ololmaydi. Bunday yutuqqa erishish uchun ancha mehnat 
va tirishqoqlik talab etiladi. Yaqinda shogirdim Turkiya 
oliy ta’lim muassasasiga o‘qishga kirdi. O‘quvchimning 
yutug‘idan boshim osmonga yetdi.

O‘zim ingliz tilini bilish bo‘yicha xalqaro CEFR darajali 
sertifikatga ega, oliy toifali o‘qituvchiman. Kasbimni astoy-
dil yaxshi ko‘rganim uchun doim o‘z ustimda ishlayman. 
Chet tilini o‘quvchilarga oson va tushunarli o‘rgatishga 
harakat qilaman. Darsdan so‘ng ingliz tilini o‘rganishni 
istovchi o‘quvchilarga qo‘shimcha darslar o‘taman. 

O‘quvchim asosiy fan olimpiadasida birinchi o‘rinni qo‘lga 
kiritgach, menga bir martalik 17 million so‘m pul mukofoti 
berildi. Shuningdek, yangi o‘quv yilidan bir yil davomida ish 
haqimga 100 foizlik ustama ham to‘lanadi. Albatta, bunday 
rag‘bat o‘qituvchiga kuch beradi, uni doim izlanishga undaydi. 

O‘qituvchi o‘z kasbiga mehr berib, o‘quvchilari qalbi-
ga yo‘l topa olsa, ularga dars o‘tish va muvaffaqiyatlarga 
erishish qiyin kechmaydi. Nasib bo‘lsa, yangi o‘quv yilida 
ham o‘quvchilarimni fan olimpiadalariga olib chiqaman. 

Komil MURODOV,
Ishtixon tumanidagi 35-umumiy o‘rta 

ta’lim maktabi o‘qituvchisi.

Rag‘bat o‘qituvchiga 
kuch beradi

2023-2024-o‘quv yilida 11-sinflar uchun 
asosiy fan olimpiadasining respublika 
bosqichida o‘quvchim Mohinurxon Suyuno­
va ingliz tili fanidan 1-o‘rinni qo‘lga kiritdi. 
Albatta, o‘quvchimning yutug‘ida biz ustoz­
larning ham hissamiz bor. 

Viloyat prokuraturasi tash-
abbusi bilan Qo‘shrabotning 
eng olis mahallalaridagi mazkur 
ikki maktab yangi binoli bo‘ldi. 
Ularning ochilish marosimi 
munosabati bilan tashkil etilgan 
press-turda o‘qituvchi va o‘quv
chilar uchun yaratilgan sharoit-
lar, hudud aholisining kayfiyati 
bilan tanishdik. 

Birinchi manzil Oqchobsoy 
mahallasi bo‘ldi. Bu yerdagi 
51-umumta'lim maktabining eski 
binosi 1970-yilda hashar yo‘li 
bilan xom  g‘ishtdan qurilgan va 
bugungi kunda foydalanishga 
butunlay yaroqsiz holatda edi. 

2007-yilda investitsiya dasturi 
asosida qurib berilgan 140 o‘rinli 
bino 360 nafar o‘quvchini sig‘dira 
olmagan va darslarning asosiy 
qismi avariya holatidagi binoda 
o‘tib kelingan. Yuqoridagilarni 

inobatga olib, viloyat prokura-
turasi hisobidan ajratilgan 2,4 
milliard so‘m mablag‘ evaziga 
maktabga 220 o‘rinli qo‘shimcha 
bino qurib berildi. Shuningdek, 
muassasaning 2007-yilda quril-
gan binosi to‘liq ta'mirlandi, mini 
futbol maydonchasi va o‘quv
chilarning maktab hududiga xavf-
siz kirib-chiqishi uchun soy ustida 
ko‘prik qurildi.

— Bu maktabda yaqin 15-16 
kilometr atrofdagi qishloqlar-
da istiqomat qiluvchi aholining 
farzandlari o‘qiydi, - deydi tuman 
hokimi Dilshod Shakarboyev. – 
Ular qir oshib, piyoda ikki soat-

cha yo‘l bosib ilm olgani keladi. 
Qiyinchiliklardan qo‘rqmaydigan, 
maqsadi sari intiladigan metin 
irodali odamlar yashaydi bu yer-
da. Yangi maktab o‘quvchilarimiz 
uchun yangi imkoniyatlar eshigini 

ochmoqda. Aynan shu yosh-
lar orasidan yurtimizni dunyoga 
tanitadigan olim va sportchilar 
chiqishiga ishonaman.

Tumanning yana bir olis mahal-
lasi - Yuqori Jo‘shdagi 45-umum-
ta'lim maktabi 1980-yilda hashar 
yo‘li bilan qurilgan bino yaroqsiz 
holatga kelib qolgandi. Bu mak-
tabda ham 2017-yilda investit-
siya dasturi asosida 140 o‘rinli 
qo‘shimcha bino qurib berilgan. 
Ammo o‘quvchilarning soni 270 
nafardan ortiq.

Viloyat prokuraturasi tomoni-
dan ajratilgan 2,1 milliard so‘m 
mablag‘ evaziga maktabda yana 
180 o‘rinli bino qad rostladi. 
Bu yerda ham maktabga kirib-
chiqish yo‘lini to‘sgan soy ustida 
17 metrlik ko‘prik, bolalarning 
sport bilan shug‘ullanishi uchun 
mini futbol maydonchasi qurildi.

— Viloyat prokuraturasidan 
odamlar kelib, yangi maktab 
quramiz, deyishganida ishonma-
gan edik, - deydi 45-umumta'lim 
maktabi direktori Rahmiddin 
Boliqulov. – Ammo ishlar juda 
jadal boshlanib ketdi. 5 oy de-
ganda yangi binomiz bitdi. Bu 
yerda 7 ta guzardan yoshlar kelib 
o‘qiydi. Endi sharoitimiz shahar 
maktablarinikidan ortiq bo‘lsa 
bordir, lekin kam emas. Bundan 
ayniqsa, o‘quvchilarimiz juda 
xursand.

Asqar BAROTOV.

Prokuratura Qo‘shrabotda 
ikkita maktab qurdi

Bu maktablarning biri tuman markazidan 40 kilo­
metr, ikkinchisi 60 kilometr uzoqlikda joylashgan. 
Ikkisida ham bir xil muammo -binolar eski, o‘quvchi­
lar soni esa me'yordan ko‘p edi. Joy yetishmasligi, 
yaqin o‘rtada boshqa maktabning yo‘qligi sababli 
darslar ikki navbatda, hatto koridor va sport zalida 
ham o‘tilgan.



3Nazorat va rag‘bat bo‘lsa, har qanday 
bola yaxshi o‘qiydi

2024-yil 29-avgust, 
payshanba

Bundan tashqari, eng past ball 56,7 
bo‘lsa, ayrim o‘quvchilar shu ballni ham 
to‘play olmagan. Forumda tahlillar ado
latli va shaffof tarzda muhokama qilindi.

Ustozlar forumidan shu narsani xulosa 
qildimki, har bir maktabning o‘z reja-
si bo‘lishi kerak. Bir yil davomida qaysi 
o‘qituvchi va qaysi oila bilan ishlash ke
rakligi rejalashtirilsa, maqsadga muvofiq 
bo‘ladi. Chunki bilimning zamirida ham 
o‘qituvchining, ham oilaning mehnati bor. 

Kattaqo‘rg‘on tumani misolida ayta-
digan bo‘lsam, bu yil ikkita maktabning 
o‘quvchilari oliy o‘quv yurtlariga kirolma-
gan. Biroq bu yilgi ko‘rsatkichlar o‘tgan 
yilgiga qaraganda yaxshi. O‘tgan yili 
tumanda 8 ta maktab bitiruvchilari oliy 
o‘quv yurtlariga kirolmagandi.

Kattaqo‘rg‘on tumanida yangi o‘quv 

yiliga tayyorgarlik borasida bir necha 
seminarlar tashkil etildi, maktablar ko‘zdan 
kechirildi. Haqiqatda ba'zi maktablar 
oqsoq ahvolga kelib qolgan ekan. Biz 
Kattaqo‘rg‘on tajribasi sifatida bitiruv
chilarning olgan ballarini to‘plab, har bir 
fan o‘qituvchisining reytingini chiqardik. 
Masalan, ona tili va adabiyot fanidan 
o‘quvchilar necha ball to‘plagan bo‘lsa, 
ularning umumiy o‘rtacha balini aniqladik. 
O‘sha ballarni yashil, sariq, qizil toifaga 
ajratib, o‘qituvchiga baho berdik. Natijalarni 
o‘qituvchilarning xonasiga osib qo‘ydik. Har 
bir o‘qituvchi bundan o‘ziga to‘g‘ri xulosa 
chiqarishi uchun shunday tajriba qo‘lladik. 

Bundan tashqari, ota-onalarni maktabga 
jalb etish uchun bir maktabning tajribasini 
boshqa maktablarga ham joriy etdik. Tu-
mandagi 99-umumiy o‘rta ta'lim maktabida 

shunday tajriba qo‘llanilgan ekan, ya'ni har 
bir sinfda bittadan daftar tutilgan bo‘lib, har 
kuni bir ota-ona kelib, o‘zining farzandi va 
boshqa o‘quvchilarning tartib-intizomini, 
baholarini o‘rganadi. Bu tajriba albatta o‘z 
samarasini ko‘rsatadi.

Biz har bir g‘oya va tashabbusdan 
maktabga nimanidir olishimiz kerak. Eng 
yosh o‘qituvchi yoki maktab rahbaridan 
ham bitta yaxshi g‘oya chiqishi mumkin. 
Maktabni rivojlantirish uchun doim harakat-
da bo‘lishimiz, to‘xtab qolmasligimiz lozim. 
O‘quvchilarimiz ertaga o‘z bilim va iqtidori 
bilan dunyoni lol qoldirishi kerak. Biz endi 

nafaqat mahalliy, balki xalqaro olimpiada-
larda qatnashishimiz uchun nima qilishimiz 
haqida o‘ylashimiz, oldimizga katta maq
sadlarni qo‘yishimiz lozim. 

O‘tgan o‘quv yilidagi yutuqlarimiz-
ga to‘xtaladigan bo‘lsam, “Samarqand 
allomalari” ko‘rik-tanlovida o‘quvchimiz 
Dilshod Saidaliyev viloyatda uchinchi 
o‘rinni oldi. Shuningdek, u sportning 
milliy kurash turi bo‘yicha respublikada 
uchinchi o‘rinni qo‘lga kiritdi. Maktabimiz-
da tahsil olgan Firdavs Niyatullayev milliy 
kurash bo‘yicha Osiyo chempioni bo‘ldi. 

O‘quvchilarning bilim ko‘rsatkichlari 
bo‘yicha tahlil natijalari o‘tgan yilgidan 
ancha yaxshi. Sababi, maktabning o‘zida 
ingliz tili, biologiya, matematika, ona tili 
fanlaridan kichik sinflar uchun bepul, katta 
sinflar uchun pullik repetitorlik kurslari 
tashkil qildik. Yuqori sinf o‘quvchilari pullik 
repetitorga borishni istagani uchun yaxshi 
o‘qituvchini topib, maktabda qo‘shimcha 
dars o‘tishiga sharoit yaratib berdik.

Joriy yilda 56 nafar o‘quvchimiz maktabni 
bitirdi. Ulardan 20 nafari yuqori ballar bilan 
oliy o‘quv yurtlariga o‘qishga kirdi. Qolganlari 
ham xususiy oliy ta'lim muassasalariga hujjat 
topshiryapti. Bundan tashqari, yangi o‘quv 
yilida maktabimizda tikuvchilik va IT yo‘na
lishida kasblar o‘rgatish yo‘lga qo‘yilyapti. 
Buning uchun maktabimizda hamma sharoit-
lar yaratildi, ya'ni ignadan tikuv mashinalari-
gacha, hamma narsa olindi. 

Zaynab BERDIYEVA,
Kattaqo‘rg‘on tumanidagi 

20-umumiy o‘rta ta'lim maktabi 
direktori, xalq deputatlari viloyat 

Kengashi deputati. Universitetda veterinariya, chorvachilik 
hamda oziq-ovqat xavfsizligi sohasida mala
kali kadrlar tayyorlashni takomillashtirish, 
veterinariya ta'limini jahon standartlari dara-
jasida tashkil etish maqsadida nufuzli xorijiy 
oliy ta'lim muassasalari, kompaniya va tash-
kilotlar bilan o‘zaro hamkorlikda loyihalar 
amalga oshirib kelmoqda. Bugunga kelib 80 
ta xorijiy hamkorlar bilan shartnoma, bitim, 
memorandumlar tuzilib, joriy yilda 30 nafar 
talaba Turkiya, Rossiya, Belarus, Ruminiya, 
Latviya, Qirg‘iziston, Eron kabi davlatlarning 
oliy ta'lim muassasalarida amaliyotda bo‘ldi. 
20 nafar magistrant Qozog‘iston Milliy agrar 
tadqiqotlar universiteti, M.Avezov nomidagi 
Janubiy Qozog‘iston universitetida, 5 nafar 
professor-o‘qituvchi Amerika qo‘shma shtatla-
rining Minnesota universitetida hamda 2 nafar 
professor-o‘qituvchi Qozog‘istonning Jangir 
Xan  nomidagi G‘arbiy Qozog‘iston agrar-tex-
nologik universitetida xizmat safarida bo‘ldi. 
O‘z navbatida, universitetga joriy yilda 100 
nafar xorijlik professor-o‘qituvchilardan iborat 
delegatsiyalar tashrif buyurdi.

Belarus Respublikasining Vitebsk davlat 
veterinariya meditsinasi akademiyasi bilan 
qo‘shma ta'lim dasturlari bo‘yicha 11 nafar ilk 
qaldirg‘ochlarimiz qo‘sh diplomga ega bo‘ldi. 
Akademiyaning veterinariya farmatsevtikasi va 
zootexniya ta'lim yo‘nalishi bo‘yicha 4 nafar 
talabamiz o‘qishni yakunlab, xorijiy diplom va 
tajribalar bilan yurtimizga qaytib keldi. 

Latviya tabiiy fanlar va texnologiyalar uni-
versiteti bilan ham kadrlar tayyorlash yo‘lga 
qo‘yilgan bo‘lib, ilk magistr talabamiz ikki 
diplomga ega bo‘ldi. Hozirda 2 nafar talaba
miz o‘qishini davom ettirmoqda.

Talaba-yoshlarimizning xalqaro, respublika 
va viloyat miqyosida erishayotgan yutuqlari ham 
salmoqli. Joriy yilda O‘zbekiston Respublika-
si Veterinariya va chorvachilikni rivojlantirish 
qo‘mitasi tasarrufidagi oliy ta'lim muassasalari 
talabalari o‘rtasida o‘tkazilgan respublika fan 
olimpiadasida 10 ta fan yo‘nalishida 30 dan 
ortiq yoshlarimiz g‘oliblikni qo‘lga kiritdi. 

Universitetni  2023-2024-o‘quv yilida 19 
ta ta'lim yo‘nalishida jami 1309  nafar talaba 
bakalavr, 4 ta mutaxassislik bo‘yicha 5 nafar 
magistr o‘qishni tamomladi. 

Joriy o‘quv yili bitiruvchilari orasida O‘zbekis
ton Respublikasi Prezidenti davlat stipendiyasi, 
«Islom Karimov» nomli davlat stipendiyasi ham-
da «Beruniy» nomli davlat stipendiyasi sohiblari 
bo‘lib, 7 nafar talabamiz respublika fan olimpia-
dasida g‘oliblar safidan joy oldi. 

Ilmiy faoliyat bilan shug‘ullanuvchi izlanuv
chilardan 14 nafari falsafa doktori (PhD), bir 
nafari fan doktori (DSc) dissertatsiyalarini 
himoya qildi. 

Bundan tashqari, universitetda “O‘zbekis
tonda veterinariya, biotexnologiya va chor-
vachilik sohasini rivojlantirish uchun kadrlarni 
intensiv tayyorlash ilmiy biznes inkubatori” 
mega loyihasiga start berilgan edi. Ushbu 
loyiha ilmiy kadrlar tayyorlashning samarali 
tizimini yo‘lga qo‘yish, ilmiy izlanishlarni tijo-
ratlashtirish va ishlab chiqarishga joriy etish, 
talabalar amaliyotini tashkil etish hamda to‘liq 
o‘z-o‘zini moliyalashtirish mexanizimini yara
tish maqsadida barcha imkoniyatlarni o‘zida 
mujassamlashtirgan. Loyiha bugungi kunda 
46 nafar ilmiy jamoadan tashkil topgan bo‘lib, 
ular 10 dan ortiq hayvon turlari ustida o‘z 
ilmiy-tadqiqot ishlarini olib borishmoqda.

Umuman olganda, mamlakat kelajagi, bar-
cha sohalar va loyihalar muvaffaqiyati bilim-
li, keng dunyoqarashli, zamonaviy fikrli, o‘z 
kasbining ustalari bo‘lgan insonlarga bog‘liq. 
Shu bois yurtimizda aynan ta'lim yo‘nalish-
larini, inson kapitalini rivojlantirishga alohida 
e'tibor qaratilmoqda. Bugun universitetda olib 
borilayotgan ta'lim-tarbiya jarayoni talaba-
larimizning ertangi kuni uchun mustahkam 
poydevor yaratmoqda.

Xudoynazar YUNUSOV,
Samarqand davlat veterinariya 

meditsinasi, chorvachilik va 
biotexnologiyalar universiteti rektori, 

professor.

Xususan, ish beruvchilar 
quyidagilarni majburiy tibbiy 
ko‘rikdan o‘tkazishni tashkil 
etishi shart:

O‘n sakkiz yoshga to‘lma-
gan shaxslarni, umumiy bel-
gilangan pensiya yoshiga 
yetgan shaxslarni, nogironligi 
bo‘lgan shaxslarni, mehnat 
sharoitlari noqulay bo‘lgan 
ishlarda, tungi ishlarda, shu
ningdek, transport vositala-
rining harakati bilan bog‘liq 
ishlarda band bo‘lganlarni, 
oziq-ovqat sanoatida, savdoda va bevosi-
ta aholiga xizmat ko‘rsatish bilan bog‘liq 
bo‘lgan boshqa tarmoqlarda ish bilan 
band bo‘lganlarni, umumiy o‘rta va mak-
tabgacha ta'lim tashkilotlarining hamda 
boshqa tashkilotlarning bevosita bolalarga 
ta'lim-tarbiya berish bilan band bo‘lgan 
pedagog va boshqa xodimlarini.

Bunday tekshiruv, odatda, yuqumli va 
parazitar kasalliklar tarqalishining oldini 
olish, kasbiy kasalliklar, zaharlanish va 
baxtsiz hodisalarning oldini olish maqsadi-
da o‘tkaziladi.

Afsuski, ba'zida umumta'lim maktab-
larida tibbiy ko‘rik uchun pul yig‘ilyapti, 
ko‘rikdan o‘tmasdan turib ham ma'lumot
noma olib kelish mumkin ekan, degan 
gaplarni eshitib qolamiz. 

Bu ko‘rikning tartib-qoidalari haqda 
bilish uchun Samarqand shahridagi 5-son 
tibbiy ko‘rikdan o‘tish uchun mo‘ljallangan 
tibbiyot muassasasi bosh shifokori Qo‘ch-
qor Karimov bilan suhbatlashdik. 

-Bizning poliklinikadan o‘tiladigan ko‘rik 
bilan har yili bir marta, nafaqat o‘qituv-
chi, balki barcha fuqarolar o‘tishi kerak 
bo‘lgan profilaktik ko‘rik orasida katta farq 
bor, - deydi Q.Karimov. – Ya'ni, poliklini-
ka tomonidan amalga oshiriladigan ko‘rik 
majburiy tartibda, pullik. Faqat uning puli 
ish beruvchi tomonidan to‘lanishi kerak. 
Ko‘pincha shu masalada qator muammo-
lar kelib chiqadi. Chunki tegishli nizom 
bo‘yicha bir qator soha xodimlari har yili 
yoki har olti oyda ma'lum bir ko‘rikdan 
o‘tishi lozim. Ya'ni bizda asosan tegish-
li aholi yuqumli va parazitar kasalliklar 
bo‘yicha tekshiruvdan o‘tadi va shundan 
so‘nggina ularga salomatligiga qarab tib-
biy xulosa beriladi. Tibbiy ko‘rik natijalari 
xodimning shaxsiy ma'lumotlari sirasiga 
kiradi,  tarqatilishiga yo‘l qo‘yilmaydi. 

Shu yilning olti oyi davomida 19 ming 
266  xodimni tibbiy ko‘rikdan o‘tkazdik. 
Ularning 31 nafarida  teri xastaliklari, bir 

nafarida sil, 9 nafarida parazitar, 87 na-
farida   boshqa kasalliklar aniqlandi. Maz-
kur ma'lumotlar barchasi tegishli tibbiyot 
muassasalariga jo‘natilib, kasallik aniqlan-
gan bemorlarga davolanish uchun yo‘llan-
ma beriladi. Ular davolanib chiqqandan 
so‘nggina sog‘lom, degan tibbiy xulosa 
beriladi.  

Yuqorida ta'kidlaganimday, ushbu 
tekshiruvlar pullik asosda olib boriladi. 
Ammo ta'lim muassasalarining ba'zi-
lari bu masalaga bee'tibor qaragani 
uchun ma'lum shartnomalar amalga 
oshirilmaydi va pul o‘tkazilmaydi. Ba'zi 
xodimlar o‘zlari ko‘rikdan o‘tish uchun 
kelib, “nega pul to‘lashim kerak?”, deya 
shikoyat qilishadi. 

Vaholanki, tibbiyot muassasamiz bilan 
shartnoma tuzgan korxonalar xodimlari-
ni joyiga borib tibbiy ko‘rikdan o‘tkazish 
imkoniyatimiz bor. 

Aytish joizki, dastlabki tibbiy ko‘rikdan 
o‘tmagan xodim bilan mehnat shart-
nomasini tuzish, agar bunday ko‘rik 
majburiy bo‘lsa, mehnat qonunchiligini 
buzish hisoblanadi. Buning uchun ish 
beruvchining aybdor mansabdor shax-
siga ma'muriy jarima nazarda tutilgan. 
Shuningdek, mehnat sharoitlari noqulay 
bo‘lgan ishlarning hamda bajarilayot-
ganda dastlabki va davriy majburiy tibbiy 
ko‘riklar o‘tkaziladigan boshqa ishlarning 
ro‘yxati va ushbu ko‘riklarning o‘tkazilish 
tartibi O‘zbekiston Respublikasi Sog‘liqni 
saqlash vazirligi tomonidan belgilanadi.

Xullas, tartib-qoidalar hammasi belgi-
langan, ammo ularni amalga oshirishda 
haliyam ba'zi tushunmovchiliklar bor. 
Xodimlar uchun ko‘rikdan o‘tmay turib, 
“to‘rt-besh” so‘m berib, masalasini hal qi
lish, ish beruvchi uchun esa boshini qotir-
may, tegishli tibbiyot muassasalari bilan 
shartnoma qilmay tayyor ma'lumotnomani 
olish har tomonlama qulay. 

Gulruh MO‘MINOVA.

Tasavvur qilyapsizmi, mak-
tabni bitirayotgan o‘quvchilar
ning deyarli yarmining bilimi 2 
bahoga ham yetmaydi. Xo‘sh, 
bunga kim aybdor? O‘zimiz, 
ya'ni ota-onalar. Aslo maktab va 
o‘qituvchi aybdor emas. Sababi, 
o‘qituvchi bir sinf o‘quvchiga bir 
xil dars o‘tadi. O‘sha sinfda a'lo 
bahoga o‘qigan bola ham ta'lim 
oladi, yaxshi va qoniqarsiz ba-
hoga o‘qiganlar ham. Tabiiyki, 
uyda qaysi bolaning ota-onasi 
farzandi bilan shug‘ullansa, 
natijasi shunga yarasha bo‘ladi. 

- Ikki nafar far-
zandim bor, kattasi 
4-sinf, kichigi 2-sinf, 
- deydi Behzod Mu-
surmonov. – Maktab 
boshlansa, har kuni 
kichik farzandim 
bilan dars qilaman. 
Kattasi o‘zi mustaqil 
dars tayyorlay oladi. 
U bilan ham boshida 
dars tayyorlardim.  

- Farzandlarimning 
o‘zlari dars tayyor-
laydi, faqat ba'zida 
matematikasiga yor-
dam beraman, - deydi 
yana bir ota. – Har 
kuni olgan baholari-
ni tekshirib turaman, 
“5” baho olgan bo‘lsa, 
rag‘batlantiraman. 
Ba'zida kichik qizim 
olgan a'lo baholarini 
menga ko‘rsatib, ni-
madir olib berishimni 
iltimos qiladi. Nazorat 
va rag‘bat bo‘lsa, har 
qanday bola yaxshi 
o‘qiydi.

Darhaqiqat, farzandining 
kelajakda yaxshi kasb egasi 
bo‘lishini istagan ota-onalar 
yuqoridagi kabi ular bilan har 
kuni shug‘ullanadi. Loaqal 
uyga vazifasini tekshirib bora-
di. Ba'zi ota-onalar esa ishdan 
kelib, qo‘l telefonida ijtimoiy 
tarmoqlarni kuzatib o‘tiradi. 
Ammo farzandining nima bilan 
shug‘ullanayotganiga qiziqmay-
di. Shunchaki nomiga o‘qisa 
bo‘ldi, deydiganlarning farzandi 
yuqoridagi kabi past ball olib, 
o‘qishini davom ettira olmaydi. 
Ba'zida past ball bilan ham oliy 
ta'lim muassasasiga o‘qishga 
kirish mumkin. Lekin bunday 
talabalar oliy ta'limda ham dip-
lom olish uchun nomiga o‘qiydi. 
Bundaylar ertaga o‘z kasbi
ning yetuk mutaxassisi bo‘la 
olmaydi. Ish beruvchi iqtidori 
va qiziqishi yo‘q xodimni tezda 
qobiliyatlisiga almashtiradi. 

Shuning uchun ham ota-
ona farzandini bolaligidan biror 
kasbga qiziqtirishi va uni yaxshi 
o‘qishga undashi kerak. Shunda 
bola o‘sha kasbga mehr qo‘yib 
ulg‘ayadi va o‘z maqsadiga eri
shish uchun bolaligidan harakat 
qiladi. Bola asosiy motivatsiyani 
ota-onadan oladi, buni unutmas-
lik kerak!

Xurshida ERNAZAROVA.

yiliga maktab
ota-onalar-chi?

Majburiy va pullik 
tibbiy ko‘rik
qanchalik haqiqatga yaqin?

Shunday soha xodimlari borki, ular majburiy tarzda tibbiy ko‘rik­
dan o‘tishlari lozim. Jumladan, o‘qituvchilar. Ushbu majburiy tibbiy 
ko‘rikning odatiy, profilaktik ko‘rikdan farqlari bor. Ya'ni, atrofdagi­
lar salomatligiga ziyon yetkazuvchi xastaliklar bilan og‘rigan muta­
xassislar vaqtincha o‘z ishida faoliyat ko‘rsatishi mumkin emas. 
Shuning uchun ma'lum bir soha vakillari har yilda, ba'zilari har olti 
oyda majburiy ko‘rikdan o‘tishlari shart va bu ko‘rik ish beruvchi 
tomonidan tashkillashtirilishi lozim. 

Mamlakatimizda yoshlarning 
oliy ta'lim bilan qamrab olinishi­
ni yanada kengaytirish bo‘yicha 
tizimli ishlar amalga oshirilmoqda. 
Bu borada universitetimizda ham 
bir qator ijobiy ishlar bajarildi.  

Ertangi 
kun uchun 
poydevor 
yaratyapmiz

Kattaqo‘rg‘onlik o‘qituvchilar 
o‘zaro tajriba almashyapti

Har yili an'anaviy tarzda o‘tkaziladigan pedagoglarning avgust 
kengashi endilikda “Ustozlar milliy forumi” sifatida tashkil etilyapti. 
Bu yilgi uchinchi milliy forum tanqidiy-tahliliy ruhda o‘tdi. Bundan 
ham xursand, ham xafa bo‘ldik. Bu zamin qadimdan bilimlar yurti 
bo‘lgan. Samarqandning allomalari butun jahonga tanilgan. Lekin 
bugungi hisobotlardan kelib chiqsak, hatto oliy o‘quv yurtiga hujjat 
topshirmagan yoki birorta bitiruvchisi oliy ta'lim muassasasiga 
o‘qishga kirolmagan maktablar borligi achinarli hol. 

Mulohaza uchun mavzu



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 714 nusxada chop etildi. Buyurtma 453. Hajmi 2 bosma taboq, bichimi A-2

4 Jamiyat
2024-yil 29-avgust, 
payshanba

1966-yilda Past Dargom tu-
manida tug‘ildi. 1983-yil  mak-
tabni oltin medal bilan tugallagan 
Azim Ulug‘murodov bolalikdan 
shifokor bo‘lishni orzu qilardi. 

1987-1993-yillarda shu orzusini 
amalga oshirish uchun Samar
qand davlat tibbiyot instituti 
pediatriya fakultetida o‘qidi. 

Institutni bitirib, bolalar xirur

giyasi mutaxassisligi bo‘yicha 
klinik ordinaturani o‘tagach, 
1995-2002-yillarda SamMI bo-
lalar xirurgiyasi kafedrasi as-
sistenti sifatida faoliyat yuritdi. 
2000-yilda Toshkent pediatriya 
instituti qoshidagi ilmiy kengash-
da tibbiyot fanlari nomzodligi 
dissertatsiyasini muvaffaqiyatli 
himoya qildi. 2002-yildan ho-
zirgi kunga qadar Respublika 
shoshilinch tez tibbiy yordam 
ilmiy markazi Samarqand filiali 
bolalar xirurgiyasi bo‘limi mudiri 
lavozimida ishlab kelmoqda. 

Azim Ulug‘murodov Rossi-
ya bolalar xirurgiyasi jamiyati, 

shoshilinch tez tibbiy yordam 
vrachlar assotsiatsiyasi a’zosi.  
Bolalar xirurgiyasi mutaxassisligi 
bo‘yicha oliy toifaga ega. 

Azim Abriyevichning tibbiyot
dagi 22 yillik ish faoliyati bo-
lalar shoshilinch xirurgiyasi bilan 
bog‘liq. Markazda va sanitar avi-
atsiya yo‘nalishi bilan tumanlarda 
bolalar xirurgiyasi mutaxassisligiga 
oid barcha turdagi  shoshilinch 
operatsiyalarni  bajaradi.   Viloyat-
da birinchilar qatorida bolalardagi 
bir qator xastaliklarni laparoskopik 
usulda davolashni yo‘lga qo‘ygan. 
Samarqand viloyatida bolalar jar-
rohligi xizmatini takomillashtirishga 
hissa qo‘shib kelmoqda.  Shu 
bilan bir qatorda, Azim Ulug‘muro-
dov 120 dan ortiq ilmiy maqolalar, 
oliy o‘quv yurtlari talabalari uchun 
darslik, 3 ta monografiya, 14 ta 
o‘quv qo‘llanma muallifidir. 

Sog‘liqni saqlash a’lochisi 
nomiga munosib ko‘rilgan, mu-

dom izlanishdagi olim ayni payt
da shoshilinch abdominal pa-
tologiyalarda jarrohlik aralashuvi 
mavzusida doktorlik dissertatsi-
yasini yoqlash arafasida.

Azim Ulug‘murodov oqila tur-
mush o‘rtog‘i bilan uch nafar 
farzandni munosib tarbiyalashdi, 
ular ham otasining izidan borib, 
elga tibbiy xizmat ko‘rsatishmoqda. 
Qizi tibbiyot hamshirasi, katta o‘g‘li 
stomatolog, kichigi Amerikaning 
Manxetten shtatida tibbiyot sohasi-
da, grant asosida ta’lim olmoqda. 

Ustozni shukrona kuni bilan 
muborakbod etib, u kishiga uzoq 
umr, sihat-salomatlik, jamiyat 
uchun qadrli bo‘lgan ilmiy-amaliy 
faoliyatiga ulkan muvaffaqiyatlar 
tilaymiz.

Zubaydulla IBRAGIMOV.

Olim, shifokor, tashabbuskor
Inson bemor bo‘lganida dardiga davo topgan insonni 
uzoq vaqt alqab yuradi. Bolasining qo‘liga tikan kirsa, joni 
zirqiraydigan ota-onalar uchun esa farzandi sog‘ yurishiga 
hissa qo‘shgan insonlar doim qadrli. Azim Ulug‘murodov 
ana shunday  qadr topgan, ota-onalarning duolariga sazo­
vor bo‘lgan inson. Uning faoliyati davomida turli vaziyatlar 
bo‘ldi, bemor bolalar, ota-onalarining umidvor nigohlari… 
Azim Abriyevich har bir bemorga individual yondashdi, av­
val ruhiyatini ko‘tardi, keyin jismini davoladi. Minglab davo 
istaganlar rozi bo‘lib ketishdi u dargohdan.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Samarqand viloyat adliya boshqa-

rmasidan 2005-yil 23-sentabrda 146 
raqam bilan ro‘yxatga olingan "Qo‘l 
jangi - Dinamo" sport klubi (qisqar-
tirilgan nomi: «Qo‘l jangi - Dinamo» 
SK) ixtiyoriy ravishda tugatilmoqda.

Shu munosabat bilan unga bildi-
riladigan barcha e'tirozlar gazetada 
e'lon chop etilgach, ikki oy davomi
da qabul qilinadi.

Klubning pochta manzili: 
O‘zbekiston Respublikasi Samar­
qand viloyati Samarqand shahri, 
Mirzo Ulug‘bek ko‘chasi, 54-uy.

Klubning soliq to‘laydigan identi-
fikasion raqami (STIR): 205893234.

* * *
Samarqand tumanida xusu-

siy amaliyot bilan shug‘ullanuvchi 
notarius Ahtamov Erkinjon Tolib-
jonovich notarial idorasida marhum 
Raxmatov Botur Raxmonovichga 
(2013-yil 3-avgustda vafot etgan) 
tegishli mol-mulk uchun meros ishi 
ochilmoqda. Shu munosabat bilan 
merosxo‘rlarning Ahtamov Erkin-
jon Tolibjonovich notarial idorasiga 
murojaat etishlarini so‘raymiz.

Manzil: Samarqand tumani 
Andijoni mahallasi.

* * *

Paxtachi tumanida xususiy amali-
yot bilan shug‘ullanuvchi notarius 
Ahmedov  Tolibjon Xayrullayevich 
notarial idorasida marhum Abdu-
ganiyeva Xoljon Toshpulatovnaga 
(2020-yil 23-avgustda vafot etgan) 
tegishli mol-mulk uchun meros ishi 
ochilgan. Shu munosabat bilan 
merosxo‘rlarning Ahmedov  Tolib-
jon Xayrullayevich notarial idorasiga 
murojaat etishlarini so‘raymiz.

Manzil: Paxtachi tumani Sul­
tonobod qo‘rg‘oni.

* * *
Samarqand shahrida xususiy 

amaliyot bilan shug‘ullanuvchi no-
tarius Aliyeva Lola Zoirovna notarial 
idorasida marhum Poley Galina Pav-
lovnaga (2024-yil 3-yanvarda vafot 
etgan) tegishli mol-mulk uchun me
ros ishi ochilmoqda. Shu munosabat 
bilan merosxo‘rlarning Aliyeva Lola 
Zoirovna notarial idorasiga murojaat 
etishlarini so‘raymiz.

Manzil: Samarqand shahri 
Amir Temur ko‘chasi, 158-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Aliyeva Lola Zoirovna notarial 
idorasida marhum Saliyeva Nazira 
Ablakulovnaga (2006-yil 2-martda 

vafot etgan) tegishli mol-mulk uchun 
meros ishi ochilmoqda. Shu muno-
sabat bilan merosxo‘rlarning Aliye-
va Lola Zoirovna notarial idorasiga 
murojaat etishlarini so‘raymiz.

Manzil: Samarqand shahri 
Amir Temur ko‘chasi, 158-uy.

* * *
Payariq tumanida xususiy amali-

yot bilan shug‘ullanuvchi notarius 
Ashurova Dilafruz Ziyodullayevna 
notarial idorasida marhum Kura
shov Begali Nuraliyevichga (2023-yil 
16-noyabrda vafot etgan) tegishli 
mol-mulk uchun meros ishi ochil-
gan. Shu munosabat bilan me
rosxo‘rlarning Ashurova Dilafruz 
Ziyodullayevna notarial idorasiga 
murojaat etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 
110-uy.

* * *
Payariq tumanida xususiy amali-

yot bilan shug‘ullanuvchi notarius 
Ashurova Dilafruz Ziyodullayevna 
notarial idorasida marhum Yangibo-
yev Alisher Ergashovichga (2001-yil 
1-mayda vafot etgan) tegishli mol-
mulk uchun meros ishi ochilgan. Shu 
munosabat bilan merosxo‘rlarning 
Ashurova Dilafruz Ziyodullayevna no-

tarial idorasiga murojaat etishlarini 
so‘raymiz.

Manzil: Payariq tumani Chelak sha­
harchasi, Istiqlol ko‘chasi, 110-uy.

* * *
Samarqand shahrida xususiy 

amaliyot bilan shug‘ullanuvchi notari-
us Azizov Sherzod Ilhomovich notari-
al idorasida marhum Abduraxmonov 
Raxmatga (2022-yil 5-oktabrda va-
fot etgan) tegishli mol-mulk uchun 
meros ishi ochilmoqda. Shu muno-
sabat bilan merosxo‘rlarning Azizov 
Sherzod Ilhomovich notarial idorasiga 
murojaat etishlarini so‘raymiz.

Manzil: Samarqand shahri Ab­
durahmon Jomiy ko‘chasi, 64-uy. 

BEKOR QILINADI
Samarqand shahridagi Raimov 

Sherzod Rasulovich yakka tar-
tibdagi tadbirkorining (JSHSHIR: 
30901883690012) dumaloq muhri 
va burchak tamg‘asi yo‘qolganligi 
sababli bekor qilinadi.

* * *
Payariq tumanidagi 34-umumiy 

o‘rta ta‘lim maktabining gerbli 
dumaloq muhri va burchak tamg‘asi 
yo‘qolganligi sababli bekor qilinadi.

* * *
“XALQ SUG’URTA”  AJ Ishtixon 

sug‘urta markaziga tegishli 0372991 
raqamli sug‘urta polisi buzilganligi 
sababli bekor qilinadi.

TOPGANGA MUKOFOT!
Fuqaro Dusnazarov Ma’rufjon 

Anvar o‘g‘ l in ing (JSHSHIR: 
50310015840010) haydovchilik 
guvohnomasi tushirib qoldiril-
gan. Ushbu hujjatni topganlardan 
mukofot evaziga qaytarishlarini 
so‘raymiz.

Telefon: +99888-910-23-45.
* * *

Fuqaro Razzakov Bobasher Sha-
muradovichning haydovchilik gu-
vohnomasi (AF 2311374) tushirib 
qoldirilgan. Ushbu hujjatni topgan-
lardan mukofot evaziga qaytarish-
larini so‘raymiz.

Telefon: +99893-724-47-44.

IJARAGA OLING VA FOYDALANING!
Davlat mulki obyektlaridan samarali foydalanish markazi Samarqand viloyat 

hududiy boshqarmasi quyidagi obyektni ijaraga beradi:

Eslatma: O‘zbekiston Respublikasi Vazirlar Mahkamasining 2014-yil 6-martdagi 53-sonli qaroriga asosan, 
ro‘yxatlar ommaviy axborot vositalarida e’lon qilingan kundan boshlab bir oy (30 kun) mobaynida talab-
gorlarning tanlovda qatnashish uchun buyurtmalari qabul qilinadi. Belgilangan muddat tugaganidan so‘ng 
talabgorlarning tanlovda qatnashish uchun buyurtmalari qabul qilinmaydi.

Bundan tashqari, e’londa belgilangan muddatda buyurtmanomalar kelib tushmaganda, mazkur obyekt 
bo‘yicha buyurtmanomalar kelgusi davr uchun har o‘n kunlik davriylikda qabul qilinadi.

DAVLAT MULKI OBYEKTLARIDAN SAMARALI FOYDALANISH MARKAZI
SAMARQAND VILOYAT HUDUDIY BOSHQARMASI.

Ijaraga beruvchi:

Nomi:
Davlat mulki obyektlaridan samarali foydalanish markazi Samarqand viloyat hududiy 

boshqarmasi

Manzili: Samarqand viloyati Samarqand shahri, Spitamen shohko‘chasi, 157-“A” uy

Telefon raqami: +99890-505-56-49 Elektron pochta: samarqand_markaz@davaktiv.uz

Obyektni berish shartlari:

Moddiy madaniy meros obyektlarini va ularga tutash hududlarni ularni obodonlashtirish va zarur holatda 
saqlash bo‘yicha investitsiya majburiyatlarini olgan holda ijaraga berish

1-obyekt Alkogolli ichimliklar sotilmaydigan umumiy ovqatlanish shoxobchalari (choyxona)

Ijara obyekti to‘g‘risidagi ma’lumotlar:

Nomi Manzili
Balansda 
saqlovchi 

tashkilot nomi

Obyektning 
umumiy maydoni 

kv.m

Bino-inshoot 
maydoni 

kv.m

Hozirgi 
kundagi 
holati

1-obyekt
“Ashrat-Xona” 

maqbarasi

Samarqand 
shahri, Sad
riddin Ayniy 
ko‘chasi, 

6-uy

Samarqand viloyati 
madaniy meros 
boshqarmasi

500 - Qoniqarli

Restavratsiya-tiklash ishlarini olib borish, uni saqlash, obodonlashtirish va undan
foydalanish shartlari:

Madaniy meros obyektiga tasdiqlangan loyiha-smeta hujjatlari asosida maxsus litsenziyaga ega
loyiha va pudrat tashkilotlarini jalb qilgan holda restavratsiya va asrashga doir konservatsiya hamda

obodonlashtirish ishlarini olib borish lozim

Moddiy madaniy meros obyektlari davlat kadastriga kiritilgan kadastr axboroti:

1-obyekt 14:16:01:03:05:0652 kadastr raqami bilan davlat ro‘yxatidan o‘tgan

Investitsiya majburiyatlarining eng kam 
miqdorlari:

Obyektni ijaraga olish muddati:

1-obyekt 1,2 mlrd. so‘m 1-obyekt 30 yil

1. 09.00.03 – “Falsafa tarixi”;
2. 09.00.04 – “Ijtimoiy falsafa”; 
3. 10.00.01 – “O‘zbek tili”;
4.10.00.04 – “Yevropa, Amerika, Avstraliya 

xalqlari tili va adabiyoti”;
5. 10.00.06 – “Qiyosiy adabiyotshunoslik, 

chog‘ishtirma tilshunoslik va tarjimashunoslik”; 
6. 10.00.11 – “Til nazariyasi. Amaliy va 

kompyuter lingvistikasi”;
7. 13.00.01 – “Pedagogika nazariyasi. 

Pedagogik ta’limotlar tarixi”;
8. 13.00.02 – “Ta’lim va tarbiya nazariyasi 

va metodikasi” (chet tillari);
9. 13.00.06 – “Elektron ta’lim nazariyasi 

va metodikasi” (ta’lim sohalari va bosqichlari 
bo‘yicha) ixtisosliklari bo‘yicha stajyor tad-
qiqotchilikka, tayanch doktorantura, dokto-
rantura va mustaqil izlanuvchilikka.

Tayanch doktoranturaga kirish uchun imti
honlar 2024-yilning 1-25-noyabr kunlari 
o‘tkaziladi. Stajyor-tadqiqotchilik, doktorantura 
va mustaqil izlanuvchilikka kiruvchilar mutax-
assislik bo‘yicha suhbat asosida tanlab olinadi.

TAYANCH DOKTORANTURAGA
KIRUVCHILAR QUYIDAGI FANLARDAN 

IMTIHON TOPSHIRADILAR:
– chet tili (ta’limning oldingi darajalarida 

o‘rgangan xorijiy til);
– mutaxassislik.

STAJYOR-TADQIQOTCHILIKKA KIRUVCHI 
NOMZODLAR QUYIDAGI TALABLARGA 

JAVOB BERISHI LOZIM:
– magistr darajasi yoki oliy ma’lumot (mu-

taxassislik dasturlari bo‘yicha 1997-yilgacha) 
to‘g‘risidagi diplomga ega bo‘lishi lozim.

TAYANCH DOKTORANTURAGA KIRUVCHI 
NOMZODLAR QUYIDAGI TALABLARGA 

JAVOB BERISHI LOZIM:
– magistr darajasi yoki oliy ma’lumot (mu-

taxassislik dasturlari bo‘yicha 1997-yilgacha) 
to‘g‘risidagi diplomga ega bo‘lishi;

– falsafa doktori (PhD) ilmiy darajasini olish 
uchun dissertatsiya tadqiqoti asosini tash-

kil qilishi mumkin bo‘lgan ilmiy natijalar, shu 
jumladan, ilmiy jurnallarda chop etilgan ka-
mida bitta maqola hamda tegishli yo‘nalishlar 
bo‘yicha ikkitadan kam bo‘lmagan ilmiy ishlar 
to‘plamlariga kiritilgan ma’ruza tezislariga ega 
bo‘lishi;

STAJYOR-TADQIQOTCHILIK VA TAYANCH
DOKTORANTURADA O‘QISHGA

TALABGORLAR QUYIDAGI HUJJATLARNI 
TAQDIM ETADILAR:

– ariza;
– qisqacha biografik ma’lumotnoma;
– mehnat daftarchasining belgilangan tar-

tibda tasdiqlangan nusxasi (ishlayotgan ta
labgorlar uchun);

– oliy ta’lim muassasasi magistraturasi 
diplomlari va ilovalari;

– nashr etilgan ilmiy ishlar ro‘yxati (tas-
diqlangani), shuningdek, ularning nusxalari.

O‘zbekiston Respublikasi Prezidenti 
Davlat stipendiyasi sohiblari tegishli hujjat 
nusxasini taqdim etadilar.

O ‘ Z B E K I S T O N  R E S P U B L I K A S I 
PREZIDENTINING 2021-YIL 19-MAYDAGI PQ-
5117-SON QARORIGA ASOSAN, FILOLOGIYA 
YO‘NALISHLARI BO‘YICHA KAMIDA “C1” DA-
RAJADAGI MILLIY YOKI UNGA MOS DARA-
JADAGI XALQARO SERTIFIKAT, NOFILOLOGIK 
YO‘NALISHLARI BO‘YICHA ESA “B2” DARA-
JADAGI MILLIY YOKI UNGA MOS DARAJADAGI 
XALQARO SERTIFIKAT TALAB ETILADI.

Hujjatlar (pdf) shaklida tayyorlanib,
2024-yil 15-sentabrdan

15-oktabrgacha Oliy ta’limdan keyingi 
ta’limni muvofiqlashtiruvchi yagona elektron 

tizimi (http://daraja.ilmiy.uz) orqali
ro‘yxatdan o‘tgan holda qabul qilinadi.

Murojaat uchun manzil: Samarqand 
shahri Bo‘stonsaroy ko‘chasi, 93-uy.

Telefon:
+99866-238-29-42.

Samarqand davlat chet tillar instituti stajyor-tadqiqotchilik,
tayanch doktorantura, doktorantura va mustaqil izlanuvchilikka

2025-yil uchun quyidagi ilmiy yo‘nalishlar bo‘yicha 

QABUL E’LON QILADI


